
Upravno pravo, u uvjetima savremene države i njene uprave, obuhvata velik broj pravnih normi sadržanih 
u velikom broju zakona i drugih normativnih akata, kojima je uređena organizacija i funkcija organa 
uprave, njihovih prava i dužnosti itd. Zbog toga je sistem upravnog prava, u savremenim uvjetima, teško 
obrađivati i proučavati kao jednu cjelinu. 
To je osnovni razlog za podjelu sistema upravnog prava u dvije naučne discipline: na opći i posebni dio 
upravnog prava. 
U opći dio upravnog prava u osnovi spadaju načela organizacije i djelatnosti uprave, kontrola rada uprave, 
kao i propisi i instituti koji su zajednički za sve ili više grana uprave. 
U posebni dio upravnog prava spadaju propisi o organizaciji i funkcijama organa uprave u okviru pojedinih 
grana, npr. unutrašnji poslovi, odbrana, finansije, zdravstvo., kako to ističu poznati teoretičari upravnog 
prava. 
U primjeni posebnog upravnog postupka primjenjuje se obavezno opći upravni postupak, odnosno norme 
općeg upravnog postupka. Da bismo razumjeli teorijsko određenje posebnog upravnog prava, posebnih 
upravnih postupaka, moramo imati u vidu ustavni položaj organa koji provode odgovarajuće postupke iz 
oblasti za koje su osnovani. 
U BIH položaj takvih organa na nivou države nije ustavom eksplicitno određeno. U ustavima nižih 
političko-teritorijalnih jedinica (entiteti, kantoni, gradovi, općine), organi državne uprave koji provode 
utvrđenu politiku i izvršavaju zakone kao i druge opće podzakonske akte, izričito su određeni prema 
oblastima za koje su osnovani. Zakonima je definisana nadležnosti tih organa. Tu se javlja distinkcija 
između onih organa koji primjenjuju opće pravne norme i organa koji posebnim normama, regulišu 
određene odnose. 
Pravo općeg upravnog postupanja potpuno primjenjuje institute i pravne norme koje su zajedničke za sve 
ili više oblasti za upravno djelovanje. To se jednako odnosi na organizaciju upravnih organa, djelokrug 
njihovog rada, osiguranje sredstava za rad, postupak djelovanja, kontrolu upravnog rada i odgovornosti 
nosilaca upravnih funkcija. 
Sva ova pitanja izučavaju se i u posebnom dijelu upravnog prava, s tim što su sve forme prisutne 
isključivo za pojedine upravne oblasti koje ne spadaju u neku drugu granu prava. 
Dakle, posebnim pravnim propisima uređuju se pitanja u okviru pojedinih upravnih oblasti kao što su: 

